
(ярашганлик муносабати билан жиноят ишини тугатиш тўғрисида)

2022 йил март ойининг 9 куни, Тошкент шаҳар жиноят ишлари бўйича Миробод туман суди, очиқ сайёр суд мажлисида, “Лолазор” МФЙ биносида, судья Ш.Шерматовнинг раислигида, судья ёрдамчиси Х.Мамадалиевнинг котиблигида, тарафлардан Миробод туман прокурорининг катта ёрдамчиси А.Дадажонов, гумон қилинувчи, ХХХ ва ХХХ ва уларнинг ҳимоячиси “XODJIAKBAR HIMOYA” адвокатлик бюроси адвокати Д.Шукуров  иштирокида,

ХХХ ХХХ ХХХ (ХХХ ХХХ ХХХ) 04.07.1980 йилда Қорақалпоғистон Республикасида туғилган, миллати қорақалпоқ, Ўзбекистон Республикаси фуқароси, маълумоти ўрта, оилали, вақтинча ишсиз, муқаддам судланмаган, Тошкент истиқомат қилувчи
Ўзбекистон Республикаси ЖК 109-моддасининг 1-қисми билан гумон қилинган;

ХХХ ХХХ ХХХ (ХХХ ХХХ ХХХ) 05.01.1986 йилда Қорақалпоғистон Республикасида туғилган, миллати қозоқ, Ўзбекистон Республикаси фуқароси, маълумоти ўрта, оилали, вақтинча ишсиз, муқаддам судланмаган, Тошкент истиқомат қилувчи
Ўзбекистон Республикаси ЖК 109-моддасининг 1-қисми билан гумон қилинган нисбатан 1-1002-2206/172-сонли жиноят ишини кўриб чиқиб, cуд тарафларнинг кўрсатувларини, ишда қатнашаётган прокурор фикрини эшитиб, жиноят иш ҳужжатларини атрофлича текшириб чиқиб, қуйидагиларни

А Н И Қ Л А Д И:

Дастлабки тергов ҳужжатларига кўра, ХХХ, 2022 йил 6 январь куни тахминан соат 18:00ларда, Тошкент шаҳар, Миробод тумани Данғара кўчаси 29-уйда бўла туриб шу ерда бўлган ХХХ билан уришиб, бир-бирларига енгил даражада тан жароҳати етказишган.

Ўтказилган судга оид суд-тиббий экспертизасининг, 11.01.2022 йилдаги №6-Қаб-Хал-сонли хулосасига кўра, ХХХда соғлиқнинг қисқа муддатга бузилишига олиб келган енгил тан жароҳати мавжудлиги аниқланган.

Ўтказилган судга оид суд-тиббий экспертизасининг 11.01.2022 йилдаги №6-Қаб-Хал-сонли хулосасига кўра, ХХХда соғлиқнинг қисқа муддатга бузилишига олиб келган енгил тан жароҳати мавжудлиги аниқланган.

Суд мажлисида бир вақтнинг ўзида гумон қилинувчи ва жабрланувчи тариқасида эътироф этилган ХХХ ва ХХХ ариза билан мурожаат қилишиб, жиноят ишини ярашганликлари муносабати билан тугатишни сўрашган.

Суд мажлисида бир вақтнинг ўзида гумон қилинувчи ва жабрланувчи тариқасида эътироф этилган ХХХ ва ХХХ суд мажлисида ярашув тўғрисидаги аризаларини қувватлаб, айбларига ўз ихтиёри билан тўлиқ иқрор эканлиги, қилмишидан пушаймонлиги, содир этган қилмишининг оқибатларини англаганликлари, етказилган зарарларни тўлиқ қоплаганликлари, ҳозирда улар ўзаро бир-бирлари билан бирон-бир тазйиқсиз ярашиб олганликлари бир-бирларига нисбатан ҳеч қандай даъвоси йўқлиги, аризани ўз хоҳишлари билан ёзишганлигини, уларга бирон-бир тазйиқ бўлмаганлиги, ярашув суд тарафидан тасдиқлангандан кейин келиб чиқадиган ҳуқуқий оқибатларни тушунганлиги ҳақида кўрсатув бериб, жиноят ишини тугатишни сўрашди.

Ўзбекистон Республикаси ЖКнинг 661-моддасига мувофиқ ЖК
109-моддасининг 1-қисми ва ЖК 109-моддасининг 2-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашганлиги муносабати билан жиноий жавобгарликдан озод этилиши мумкин.

Суд, бир вақтнинг ўзида гумон қилинувчи ва жабрланувчи тариқасида эътироф этилган ХХХ ва ХХХларнинг ярашув тўғрисидаги аризаларини жиноят иши ҳужжатлари билан ўрганиб, туман прокурори ўринбосарининг жиноят ишини ярашганлик муносабати билан тугатиш ҳақидаги фикрини эшитиб, гумон қилинувчи ХХХ ва ХХХларнинг муқаддам судланмаганлиги, айбига ихтиёрий иқрорликлари ва ўзаро етказилган зарар тўлиқ қоплаганликлари, гумон қилинувчиларга бирон-бир тазйиқ бўлмаганлиги, ярашув гумон қилинувчилар хоҳишлари билан бўлаётганлиги ҳамда Ўзбекистон Республикаси ЖК 109-моддасининг 1-қисми ва ЖК 109-моддасининг 2-қисмида назарда тутилган жиноят ЖКнинг 661-моддасига мувофиқ ярашувга тушишини инобатга олиб, ХХХ ва ХХХларга нисбатан юритилган жиноят ишини ярашганлик муносабати билан тугатишни лозим топади.

Шу билан бирга, суд ХХХ ва ХХХга Ўзбекистон Республикаси ЖПК 583-моддасининг 5-қисмига асосан ушбу ярашув суд тарафидан тасдиқлагандан сўнг улар мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунтиришни лозим топади.

Ўзбекистон Республикаси ЖПК 84-моддасининг 4-қисми, 585-586-моддаларига амал қилиб, суд ажрим қилади,

Ўзбекистон Республикаси ЖК 109-моддасининг 1-қисми билан гумон қилинувчи ХХХ ХХХ ХХХ (ХХХ ХХХ ХХХ)га ҳамда гумон қилинувчи ХХХ ХХХ ХХХ (ХХХ ХХХ ХХХ)га нисбатан жиноят иши Ўзбекистон Республикаси ЖКнинг 661-моддасига асосан тарафларнинг ярашилганлиги муносабати билан тугатилсин.

Жабрланувчи сифатида ХХХ ва ХХХларга Ўзбекистон Республикаси ЖПК 583-моддасининг 5-қисмига асосан мазкур иш бўйича иш юритишни қайта тиклаш юзасидан илтимоснома бериш ҳуқуқи йўқолганлиги тушунтирилсин.

Ажрим устидан йигирма сутка ичида Тошкент шаҳар судининг жиноят ишлари бўйича судлов ҳайъатига апелляция тартибида хусусий шикоят берилиши ёки протест билдириши мумкин.

Раислик қилувчи:                                /имзо/                                     Ш.Шерматов

